
Сӑмах Истин самахё сироп 
Н и к о л а й ТЕВЕТКЕЛ, 

ЧР и с к у с с т в ӑ с е н т а в а 
т и в ӗ ҫ л ӗ ӗ ҫ ч е н ӗ 

Тепӗр чухне пӗр-пӗр ҫӗнӗ кӗнеке 
ятне вулатӑн та аптраса ӳкетӗн: «Хӑш 
вӑхӑтра пурӑнатӑп-ха эпӗ? Ӗнерхипе 
паянхи мӗнле майпа пӗр-пӗринпе 
сӑмах тупма пултараҫҫӗ вара?» Ҫак-
нашкал шухӑшпа алла тытрӑм та эпӗ 
Геннадий Максимов ҫыравҫӑн кӑҫал 
пичетленсе тухнӑ «Сталин грамоти»* 
(Г.Максимов. - Сталин грамоти. Шу-
пашкар, 2005, 304 стр.) кӗнекине. 
Ҫамрӑк ҫыравҫӑн самаях хулӑн кӗне-
кинче калавсем, статьясем тата пӗр 
повӗҫ - ку вӑл авторӑн хӑйӗн вулака-
нӗсемпе ирӗклӗн калаҫас ӗмӗтпе 
ҫырнӑ пӗрремӗш кӗнеке. Каларӑм 
ӗнтӗ, «Сталин грамоти» тесен тӳрех 
иртсе кайнӑ ӗмӗрӗн ӗмӗлки сиксе ту-
хать те ача пек ҫамрӑк ҫӗнӗ ӗмӗрпе 
калаҫу пуҫласа ӑнланмалла мар ка-
нашлу пуҫланӑн туйӑнать. Хаяр ӗмӗр! 
Ак мӗнле хӑтӑрса калаҫать ҫав 
ӗмӗрӗн ҫынни - иккӗмӗш тӗнче вӑрҫ-
инче вутпа ҫулӑм витӗр тухнӑ салтак-
сапер хӑйӗн ҫемйинче: «Аялтан аттен 
ӳсӗр сасси илтӗнчӗ: «Ҫеруш?! Ан хун
та... Выльӑхсене ма халӗ те хупман? 
Э-э! Мана-а кӗтетӗр, ирпит-кирпит-
сем?!» Ҫеруша купарчаран тапрӗ пул-
малла. Тем нӑч! турӗ. Тете чӗнмест. 
Сассӑр йӗрет ӗнтӗ. Манӑн та куҫҫуль 
юхса анчӗ. Чӗтре-чӗтре нӑшӑклатӑп. 
Атте тепре тапрӗ пулас. Ҫеруш сас-
пах йӗре пуҫларӗ. «Сасна кӑларнӑ 
пултӑр тульккӗш!» - ӗнерхи пекех хи-
рӗлет атте. 

Лупасай алӑкне пырса шалтӑртат-
тарчӗ (чӑркӑшмалли сӑлтав шырать). 
«Ма яр-р-р! уҫӑлмас ку? Ма хыр-
мастӑр юра?!» 

Автор сӑнарласа панӑ кил хуҫи -
салтак-сапер - улшӑнса тӑракан кӑра 
характерӗпе «Сталин грамоти» калав-
ра уйрӑмах анлӑ пӗлтерӗшлӗ теме пу
лать. Кӗске калаврах пирӗн иртсе 
кайнӑ ӗмӗрӗн кӑра тапхӑрӗ сиксе ту-
хать. Кам урлӑ тейӗр? Вӑрҫӑри «Ста
лин грамотине» тивӗҫ пулнӑ салтак-
сапер урлӑ. «Тӑван ҫӗршывшӑн! Ста-
линшӑн!» - тесе атакӑна кӗнӗ салтак-
сен шухӑш-кӑмӑлӗ чӑнласах та ҫак-
нашкалрахчӗ ҫав. Кӑра та чӑтӑмсӑр, 
каҫарусӑр та компромисла хутшӑну-
семсӗр. Сталинӑн шелсӗр те кӑткӑс 

политикине нимӗнле тишкӗрӳсӗр ӗнен-
се ҫапӑҫнӑ салтака - ҫӗр ӗҫченне, унӑн 
тӳнтерле сӑнарне ҫырса кӑтартни 
пӗрре те килӗшмест. Акӑ мӗн калать 
вӑл «пур халӑхсен ҫулпуҫӗ» хӑйӗн хаяр 
кӑмӑлӗпе пин-пин ҫынсен пурнӑҫне 
лагерьсемпе тӗрмесенче сусӑрлатса 
хӑварнӑшӑн , айӑпсӑр-мӗнсӗр 
пӗтернӗшӗн тарӑхса ашшӗне хирӗҫ 
ҫивӗч сӑмахсем калакан ывӑлне: «Ке-
орки, хӑвна эс историк тетӗн-ха та, 
ҫавах ӗненмеллех, пӗтӗмпех ӑнлан-
малла калаймарӑн, ирпит-кирпит. 
Пӗтӗм айӑпа Сталин ҫине кӑна тиетӗн. 
Как путтӑ вӑл пӗччен ҫеҫ пулнӑ...» 

Калава вуласа пынӑҫем кӑра 
кӑмӑллӑ салтакӑн ашшӗ-амӑшӗ - «ку
лак» ҫемйи тесе айӑпланнӑскерсем -
Ҫӗпӗр ҫӗрӗ ҫинче пӗтнине те пӗлетпӗр. 
«Атте, аҫупа аннӳнеэсӗ курман, вёсен 
ӑшшине туйса ӳсмен эсӗ», - тет кӑра 
ашшӗне ывӑлӗ. Чӑнах та, автор хӑйӗн 
геройӗ тепӗр чухне вырнаҫусӑр ӗҫсем 
тума пултарнине те пытарса тӑмасть. 
Ӗлӗкрех пулсан ҫакнашкал меслет ну
май критике килӗшмен пулӗччӗ. Анчах 
кунашкал хӗрессӗр куштан ҫын сӑнарӗ 
Хӗвеланӑҫ Европӑри классиксен те, 
вырӑс тата Азири ӑста ҫыравҫӑсен те 
пур. Мӗн тӑвас тетӗн? Хӑйсен полкне 
тӗрӗс мар приказа пула нимӗҫсем 
пӗтерсе тӑкнӑшӑн тарӑхса сулахай 
алӑсӑр тӑрса юлнӑ Кӗркури Сталина 
айӑплать. Анчах «Сталин грамотипе» 

таврӑннӑ ветеран ҫав тери хытӑ хӗно 
се тӑкать ӑна. Ҫакнашкал тискер 
ӳкерчӗк пурнӑҫа ҫав тери чуххӑмӑн 
ӑнланса пурӑнакан вӑрҫӑ ветеранно 
пачах та хисепрен кӑларать. Сӑлтавй 
- ӑҫта? «Сталин грамоти!» Анчах хӑйӗн 
килпетсӗр айӑпне ҫав тери чуна илсо 
ҫӳрет иккен ветеран. «Юпасем ҫинчи 
лампочкӑсен ҫутинче атте Уксах Кӗрку-
рисен килӗ еннелле пӑрӑнса кӗнине 
куртӑм», - тет калав персонаже Кеор-
ки. 

Ҫур литр эрехпе хӑй ҫав тери хытӑ 
кӳрентернӗ Кӗркури патне каҫару ыйт-
ма каякан «Сталин грамотиллӗ» вете
рана каҫарӗ-ши лешӗ? Пӗлместпӗр. 
Анчах ӗненетпӗр. Пӗр ялсем. Кеорки 
ывӑлӗ те лӑпланать. Тӗлӗкре хӑйӗн 
кӑра ашшӗ «Сталин грамотине» ҫун-
тарса яма хӑтланнине курать вӑл. Пӑр 
ҫине кӑвайт хурса, хӑйне айӑпа кӗртнӗ 
«Сталин грамотинчен» мӗнлете пулин 
хӑтӑласшӑн вӑрҫӑ ветеране... Хӑтӑла-
ять-ши? 

Мана иртнӗ ӗмӗрӗн 60-мӗш ҫул-
сенче ЦК КПСС секретаре пулнӑ Ни
кита Хрущев аса илӗвӗн +хаҫатра пи-
четленнӗччӗ вӑл= пӗр татӑкӗ халӗ те 
канӑҫсӑрлантарать. Сталин ҫапла ка
лана пулать Никита Сергеевича: «Ман 
ята малтан тӗпрен сумсӑрлатса пӗтер-
сехурӗҫ. Кайран ҫӗклемепуҫлӗҫ». Пур-
те пӗлетпӗр ӗнтӗ: ку ӗҫе чи малтан 
Никита Сергеевич Хрущев хӑй пуҫар-
са ячё. Пур халӑхсен ҫулпуҫӗ мӗнле 
сумсӑр ӗҫсем тунине вӑл партии XX 
съездӗнче тӑрӑ шыв ҫине кӑларчӗ теме 
юрать. Апла пулин те Никита Сергее
вич Сталинӑн нумай-нумай ӗҫӗсен 
пӗлтерӗшне пӗрре те чакарасшӑн пул-
ман, теҫҫӗ. 

«Ҫӗрлехи ташӑ» калавра автор 
паянхи урӑм-сурӑм пурнӑҫпа пурӑна-
кан ял тӗнчине сӑнласа парать. Ген
надий Максимов хӑйевӗрлӗ сӑнарлӑ 
чӗлхепе ҫырнине те палӑртса хӑвар-
малла . Пурнӑҫра пулса иртекен 
тӗрлӗ сценӑсене ҫав тери ӗнен-
терӳллӗн ҫырса кӑтартать: «Диван 
ҫинче выртакан Ваҫҫа ҫурӑк чанӑн-
ни пек ч а н к ӑ л т и сасса и т л е с е 
йӑлӑхсах ҫитрӗ. 

- Мӗн кунӗн-ҫӗрӗн лӑпӑр-лӑпӑр 
тӑватӑн ҫак эсӗ, мӗн лӑркатӑн? Хӑлха 
йӳҫӗхсе тухрӗ!» 

Ваҫҫан вӑхӑтлӑха арӑмӗ пулса 
тӑнӑ Кӗтерин те парӑнмасть: «Радику-

лит тесе кунӗпе те ҫӗрӗпе кахал ҫапса 
выртатӑн. Дивану та шӑтса кайрӗ пуле 
ӗнтӗ». 

«Ҫӗрлехи ташӑ» калаври курӑм-
сем пурнӑҫри пекех чӗрӗ те канӑҫсӑр. 
Калаври хӗрӗх ҫулта «упӑшкинчен пач 
уйрӑлса тӑракан сарӑ ҫӳҫлӗ ача 
ҫуратнӑ» Кӗтерин сӑнарӗ кирек хӑш 
чӑваш ялӗнчен те сиксе тухать. «Лӑпкӑ 
тӑнӑ ҫӗртех тӑвӑл кӑларма, ҫӗпре пек 
йӳҫсе хӑпарма, вӗчӗрхенсе-тилӗрсе 
кайма пултаракан» чӑваш хӗрарӑмне 
кирек мӗнле яла кайсан та тӗл пу-
латпӑр. Автор ӑсталӑхӗ савӑнтарать, 
тӑван ҫырулӑх анинетепӗр пултаруллӑ 
ӗҫтеш ҫанӑ тавӑрса ӑнӑҫлӑ чун ҫимӗҫ-
не акма тытӑнни - хӑех вӑл пысӑк 
палӑрӑм. Анчах автор сӑпайлӑхӗ те 
пӗчӗк мар. Ку вӑл хӑйӗн хайлавӗсен 
чӑн-чӑн хакне хальлӗхе именчӗклӗ 
кӑмӑлпа ҫеҫ пӑхкаласа илнинчен те 
килет пулӗ. Ӗҫтешӗсем те вулаҫҫӗ-ха 
вӗсене. Йӑл-йӑл кулкаласа илеҫҫӗ, 
тепӗр чухне йӗкӗлтесе те илкелеҫҫӗ. 
Мӗншӗн тесен ӗҫтешӗсем те «Хыпар» 
хаҫат журналисчӗсем. Геннадий Мак
симов хӑй те журналист. Кӑкӑра ҫапса 
«Эпӗ паянхи чӑваш калавҫисенчен чи 
пултарулли-и!» - тесе пӗрре те сас па-
масть. Илтмен! «Ҫӗрлехи ташӑ» калав
ри амӑш ачашлӑхӗпе чӑтма ҫук иртӗх-
се кайнӑ Йынккав тӗрлӗ классиксем 
сӑнарласа-ӳкерсе панӑ персонажсен-
чен пӗрре те кая мар. Кӑна эпӗ ӳстер-
се каламастӑп. Ҫакна та манса каймал-
ла мар: эпир яланах вырӑс е ют ҫӗр-
шыв классикӗсен асра юлакан сӑнарӗ-
сем епле витӗмлӗ е курӑмлӑ пулса тух-
нипе мухтанма юрататпӑр. Ҫав вӑхӑтра 
хамӑр ӗҫтешсен ҫырулӑхӗнче сике-
сике тухакан ахахсене пачах та курмӑш 
пулатпӑр. Ҫакна ытларах хӑйсем мал
тан сӑвӑ-калав ҫырса пӑхнӑ хыҫҫӑн 
юравлӑ кӑмӑлпа ҫӳлтисене илӗртсе, 
ӑслӑ та лайӑх ҫын пек курӑнса тӗрлӗ 
пичет ӗҫӗсенче пысӑк вырӑн йышӑнса 
ларма тӑрӑшнӑ ҫынсен икӗ питлӗхӗ 
кӑтартса парать. Вӗсемех 30-40 ҫул ыт
ларах литература тӳри тата эталоне 
пек тыткаласа хӑшне-пӗрне вӗҫӗмсӗр 
ура явса ӳкерме тӑрӑшни, теприне пи-
четри пуҫлӑ пуканне йышӑннӑран ҫав 
тери ҫӳле ҫӗклени - паянхи тӑван 
ҫырулӑхӑн чӑн-чӑн аталанӑвне чарса 
тӑни. Камсем вӗсем? Чӑн-чӑн ҫыравҫӑ-
сем-и е ӗлӗкхи идеологи хӳттипе сар-
каланса ӳснӗ пӳлӗмри чечек куршакне 
лекнӗ ҫум курӑкӗ? Ҫакнашкал ыйтӑва 
вӑхӑт татса паре. Анчах Г.Максимов ка-
лавӗнчи ачаш ача Йынккав 18 ӗмӗрте 
вырӑс драматургинче пуҫласа 

тӑрӑхлавпа питлевчӗлхипе Д.И.Фонви
зин ҫырса кӑтартнӑ «Нӑйӑлкка» («Не
доросль») камичӗн Митрахванӗ пекех 
ҫурма ӑслӑ иккен. Пуян ҫемьере 
ҫуралнӑ Митрахвана пур енчен те 
тарҫӑ-тӗрҫӗ хӳтӗлесе тӑрать пулсан, 
унашкал хурал ҫук Йынккав тавра. Ку 
вӑл - каламасӑрах паллӑ ӗнтӗ - соци-
аллӑ танмарлӑхран килет. Паянхи кун 
- нумай ҫӗрте! - митрахвансемпе йын-
ккавсен пурнӑҫӗ. 

Хӑйӗн Ваҫҫине - сывлӑхсӑр упӑш-
ки пеккине - Кӗтерин йӗркесӗрленсе 
пыракан ывӑлне пӗр сивӗ сӑмах та ка-
латтармасть. «Ывӑлӑмӑра тем те пӗр 
каласа хамӑртан пистерер мар. Ачара-
нах кӳренсе ӳсекенсем кутӑн, чӗмсӗр 
те ашкӑнчӑк пулакан», - тесе ӑс парать 
Кӗтерин. 

Хӑйӗн пӗртен-пӗр ачине темӗн те 
пёр илсе парать. Йынккава япшар ҫӳре-
тет вӑл. Купӑс та илсе парать, ачи му-
сӑкҫӑ пуласса ӗненсе пӑрахать, ис
кусствен ҫӗнӗ чаплӑ ҫынни ял халӑхне 
тӗлӗнтерсе ярас пек туять. Анчах Йын
ккав шкула та ҫӳремест, урокӗсене те 
вӗренмест, юлашкинчен вӑрра вӗрен-
се каять, ашкӑнчӑк ачасен ушкӑнӗпе 
ҫапӑҫса ҫӳрет, эрех ӗҫме вӗренет, пӗр 
харкашура вара хӑйӗн йӗркесӗр-латсӑр 
ҫамрӑк пурнӑҫӗн финалне те шыраса 
тупать. «Ют яла пекӗсӗр нихӑҫан та 
тухман Йынкка», - вулатпӑр калавра. 
Ҫак пекӗ шӑпах та ашкӑнчӑк Йынккав 
шӑпине татса парать те ӗнтӗ. Хӗре пус-
мӑрлас ӗмӗтпе ҫинҫе пилӗкӗнчен ярса 
илсен, Йынккаран чылай лутра ҫамрӑк 
ӑна бокс меслечӗпе ҫапса ӳкерет. Йын
кка ӑна - кӳтсе-тарӑхса кайнӑскер -
вӑрттӑн-хӗрттӗн майпа хырӑмӗнчен 
ҫӗҫӗпе чикет. Хӑй мӗн туса хунинчен 
хӑтӑлас шутпа Йынккав эрехре ҫӑлӑ-
нӑҫ шырать. Чирлӗ ашшӗне, амӑшне 
ташлаттарать... Юлашкинчен амӑшне 
хӗнеме пуҫлать. Анчах явап тытмалли 
вӑхӑт саманчӗ те ҫывхарса пырать. 
«Кӗтӳ хӑваланӑ тӗлелле Мясниковсен 
килӗ умне милици машини ҫитсе 
чарӑнчӗ»... Финал! 

Хальхи вӑхӑтра пурнӑҫ тилхепине 
алран вӗҫертнӗ ҫынсен тӗрлӗ йышӗ 
мӗнле пурӑннине ӗненмелле ҫырса-
сӑнласа панӑ май Геннадий Максимов 
хӑйӗнчен аслӑрах ҫыравҫӑсен ӑсталӑ-
хне тӗпчеме те манса каймасть. Ҫавӑ-
нпа эпӗ унран интервью пекки те илсе 
калаҫас терӗм. 

- Кала-ха, Геннадий Аркадьевич, со
циализм тапхӑрӗпе хальхи Раҫҫей (кунта 
Чӑваш ен сасси те кӗрет тейӗпӗр) ҫырулӑхӗ 
мӗнпе уйрӑлса тӑрать? 

Г.М. Паянхи Раҫҫей (Чӑваш ен те 
ҫаплах) капитализмӑн пӗрремӗш тап-
хӑрне кӗнӗ тесе калама пулать. Ҫав-
ӑнпа кирек мӗнле ҫӗнӗ йӗркеленӳ те 
тикӗс ҫулпа пымасть. Ман шутпа па
янхи ҫыравҫӑн паянхи вӑхӑт пульсне 
лайӑхтуйсатӑмалла. Кунашкал чирлӗ 
процесс малтанлӑха Хӗвеланӑҫ ҫӗр-
шывӗсенче те, Америкӑра та пулса 
иртнӗ. Обществен сӑн-сӑпатне сӑнла-
са кӑтартакан ҫырулӑх пачах та кирлӗ 
мар пек тесе ӗнентерекенсем те пур. 
Вӗсем ҫав тери йӑнӑшаҫҫӗ. Хӗвела-
нӑҫ Европӑра та, Америкӑра та ҫак-
нашкал кӑткӑс вӑхӑт тапхӑрӗнче 
тӗнчипе чапа тухнӑ пысӑк поэтсемпе 
прозаиксем сасӑ панӑ. Вёсен хушама-
чӗсемпе ячӗсене асӑнса та пӗтерес 
ҫук. Паянхи ҫыравҫӑ хӑйӗн тавракур-
ӑмне ӗненсе ҫырать. Ӗлӗкхи пек ҫӳл-
тен хушнӑ тӗрлӗ кӑтартусемпе ӗҫле-
мест вӑл. Ӑна эпир «социализм реа
лизме» теттӗмӗр. Акӑ эпӗ Денис Гор-
деева пысӑк хакпа вуласа хавхала-
натӑп. Вӑл ҫеҫ-и? Чӑваш халӑх писа
теле Л.Таллеров ҫырса кӑларнӑ «Ше
ремет» роман та, ҫав тери вырнаҫ-
уллӑ чӗлхепе тата пурнӑҫ 
сӑнлӑхӗсемпе пӗлсе усӑ курса ҫырн-
ӑскер, тарӑн шухӑша ярать. Сергей 
Павловӑн «Сӗлкӗш» романе те хӑйӗн 
евӗрлӗ тӗрлӗ пулӑмсен сценисене 
ӗнентерӳллӗн кӑтартса парать. Ку вӑл 
- тӗрлӗ сӑн-сӑпатлӑ пурнӑҫ. Тӗрӗсси-
пе илсен, паянхи ҫыравҫӑсем, манӑн 
ӗҫтешсем, ӗлӗкхи пек писательсен со-
юзӗнчен путевка илсе кану ҫурчӗсе-
не кайса ҫырмаҫҫӗ. Вёсен тӗп профес-
сийӗ - журналистика. Хаҫатне те 
кӑлармалла, тӗрлӗ материал пӑхса 
тухса кирлӗ хак пама та вӑхӑт тупмал-
ла. Ҫав хушӑрах, шухӑш-кӑмӑл ӳкер-
чӗкӗсем канӑҫсӑрлантарса ҫитерсен, 
алӑ ирӗксӗрех хутпа ручка тытать. 
Ҫыру сӗтелӗ хушшине пушӑ пуҫпа 
кӗрсе лармастӑн ҫав. 

- Хальхи хӗрарӑм ҫыравҫӑсенчен 
хӑшӗ ытларах пурнӑҫа туллин те 
ӗнентерӳллӗн кӑтартса параҫҫӗ? Па
янхи чӑваш ҫырулӑхӗнче вӗсен йышӗ 
те сахал мар. 

Г.М. Мана ытларах Улька Элмен 
кӗнекисем килӗшеҫҫӗ. Ӑна ял халӑхӗ те, 
хулари чӑваш вулаканӗ те килӗштерсе 
вулать тенине илтнӗ. Кӗнекисене хӑвӑрт 
туянаҫҫӗ иккен. Ку вӑл нумая пӗлтерет. 
Хура халӑх хӑйӗн тепӗр ҫыравҫине тӗпе-
ле лартнине пӗлтерет вӑл. 

«Тӗрӗс калать. Чӑн сӑмахӑн суйи 
ҫук, ҫӳп сӑмахӑн туйи ҫук» тесе ҫеҫ 
калас килчӗ. Шухӑша кайрӑм. 

Сӑмах ӑстин сӑмахӗ ҫирӗп 

Хальхи вӑхӑтра литература 
тӗпчевҫисем - кашниех! - хӑйӗн ар-
шӑнӗпе виҫсе пӗтӗмлетӳ тума 
тӑрӑшаҫҫӗ. Ман пирки те ҫапла калӗҫ. 
Калаччӑр! Анчах иртнӗ вӑхӑтри е па
янхи ӳсӗме тӗпченӗ чухне вӑхӑт фак-
торӗсене яланах асра тытмалла пек 
туйӑнать. Ҫакна та палӑртмалла: ли-
тературӑпа ӳнер е юрӑ-кӗвӗ (музыка 
тейӗпӗр) ӗмӗрсем хушшинче хӑйсен 
тивӗҫлӗ аршӑнне +эталонне= тӗрлӗ 
халӑх кӑмӑлӗпе юравлӑ виҫе тупма 
пултаракан ӑстасем кашни кун килсе 
тӑмаҫҫӗ . Анчах та ҫав виҫерен 
пӑрӑнса час-часах темӗн тӗрлӗ хуҫ-
каланакансен йышӗ те пӗчӗк мар. 
Вёсен ваккачӗсем - тӳрре кӑларакан-
ӗсем «ку чӑнласах та чи-чи тӗрӗс 
виҫе» тесе ӗнентерме тӑрӑшсан та 
пурнӑҫ куҫӗ йышӑнмасть. Ман алра 5 
ҫул каялла Николай Климонтович 
журналист-писатель «Труд-7» хаҫат-
ра (16.03.2000) Александр Неверова 
панӑ интервью та пур. Ҫакӑн пек ыйту 
панӑ паллӑ писателе А.Неверов: «Па
янхи кун сехет маятнике реализм ен-
нелле сулӑнчӗ мар-и? Енчен те пёр 
5-6 ҫул каялла пёр критик шутласа 
тӑмасӑр «ҫамрӑксем хальхи вӑхӑтра 
брокерсем пулма е постмодернист 
ҫулӗпе чап шыраса чупма хатёр» те-
келетчӗ пулсан, вӑхӑт сӑн-сӑпачӗ 
улшӑнчӗ. . .» Н .Климонтович: «Ку 
чӑнласах та ҫапла: литературӑра пур-
не те юрӑхлӑ чёлхе тупас текенсем 
хытӑ йӑнӑшрӗҫ пулас. Темен пек 
тӑрӑшсан та постмодернизмӑн хӑй 
ӗмӗтленнӗ чӗлхи ҫук. Ан тив, вёсен 
йышӗнче ҫав тери талантлисем 
пулччӑр. Вӗсем пурпӗрех хӑйсен сас-
сине тупаймӗҫ. Сӑмах май каласан, 
Хӗвеланӑҫӗнче реализм тепӗр хут вӑй 
илме тытӑнчӗ...» 

Ку сӑмахсене темиҫе роман ав
торе Николай Климонтович литерату
ра ҫинчен ҫапла калани тӗлӗнтерет. 

Мӗншӗн тесен вӑл иртнӗ ӗмӗрӗн 
80-мӗш ҫулӗсенче тавлашуллӑ ро-
мансем ҫырса С.П. издательствӑпа та 
сутлашса пӗтнӗ. Александр Неверов 
панӑ тепӗр ыйтӑва епле хуравлани те 
кӑсӑклӑ: «Темӗнлекуҫӑм векторе пур, 
теҫҫӗ, пурнӑҫра. Ыйтас килет: ӑҫтал-
ла? Сирӗн шухӑш-кӑмӑл мӗнле улш-
ӑнса тӑрать ҫакнашкал куҫӑмра?» 
Николай Климонтович ҫапла хурав-
лать: «Каҫарӑр та, ку вӑл марксизм 
моделӗ. Унӑн вӗрентӗвӗнче общество 
пӗрмай таҫта куҫса пыни ҫинчен ка-
ланисем пур. Политика моделӗ улш-
ӑнать-ха, лайӑх пӗлсе тӑратпӑр ҫак-

на, анчах тӗрлӗ формацисем улшӑнса 
тӑраҫҫӗ пулин те ҫыннисем вара ыт-
лашши улшӑнса пынине халиччен те 
курмастӑп...» 

Мускавра М.Горький ячӗллӗ лите
ратура институчӗн ҫумӗнче Аслӑ курс-
сенче лекцисем итленӗ вӑхӑтра ку ҫӗн-
ӗлле шухӑшлакан писательпе темиҫе 
хут та ҫапӑнса иртнӗ пуле. Ку писате
ле КГБ куҫӗ те асӑрхаса тӑнӑ иккен. 
Анчах вӑл тӗрлӗ формацисенче сын-
сен шухӑш-кӑмӑлӗ улшӑнмасть тенипе 
килӗшсе каясах килмест. Ҫӗнӗ Йӗрке-
ленӳ пуҫланнӑ вӑхӑтра ҫынсен шухӑш-
кӑмӑлӗ ытларах палӑрать. Пытанчӑк икӗ 
питлӗ ҫынсен сӑнарӗсем экран ҫинчи 
пекех курӑнма пуҫлаҫҫӗ куҫа. Шӑпах та 
ҫакнашкал вӑхӑтра пултаруллӑ писа-
тельсен кӗтнӗ сехечӗ ҫитет. Пултарул-
лисем пӗр-пӗр пуҫлӑхӑн хӳттипе ӑшӑ 
йӑвасем ҫавӑрса пурӑнмаҫҫӗ. Авалхи 
Греци философе Платон ҫапла каланӑ: 
«Искусство чӳк ыйтать!» Тӳрремӗн кала
сан, чи-чи пултаруллисем халӑх шухӑш-
кӑмӑлӗн хӑвачӗпе ҫӗкленсе ӳсӗмлӗ 
ӗҫсем тӑваҫҫӗ. 

Сӑмахран, аслӑ вырӑс поэчӗ А.Пуш
кин та хӑйӗн пӗр ҫул ҫӳревӗнче калмӑк-
сем патӗнче хӑнара пулать, лартса панӑ 
шӑршлӑ апата куҫне-пуҫне пӗркелентер-
месӗр, чӑтӑмлӑн ҫисе ярать. Апачӗ ӗнтӗ 
калмӑкхалӑхӗн хӑйне евӗрлӗ кулинари-
пе пӗҫернӗскер пулнӑ-тӑр. Ан ҫи-ха -
хуҫине кӳрентеретӗн. Енчен те Г.Макси-
мовӑн ачалӑхӗпе ҫул-йӗрне тӗпчевлӗ 
куҫпа тишкерсе тухсан, ӑна литерату-
рӑна шурӑ перчетке тӑхӑнса килнӗ тесе 
калама май килмест. Вӑл халӑх шухӑш-
кӑмӑлӗн ӑшшипе реххетленсе ҫырать. 

Паянхи ял пурнӑҫне, хула ҫыннисен 
тӗпсӗр ҫыран хӗрринче йӑшӑлтатса 
хӑш-пӗр ушкӑнне (ку вӑл унӑн «Ачаллӑ 
хӗрарӑм» калавӗнче тата «Бомж», «Су
ицид» тӗрленчӗкӗсенче ытларах палӑ-
рать) автор куҫа курӑнмалла сӑнласа 
парать. Вӑрнарти совхоз-техникум, 
Чӑваш патшалӑх университечӗ унӑн тав-
ракурӑмне анлӑлатма пулӑшаҫҫӗ. Жур-
налистӑн тӗрлӗ ҫаврӑмлӑ ҫулӗ нумай-
нумай ӳкерчӗксемпе пуянлатать унӑн ас-
тӑвӑмне. Ку вӑл - чи кирли. Пӗчӗкрен 
хресчен ӗҫӗнче вӑй хуни, ял ҫыннисен 
шухӑш-кӑмӑлӗпе пурӑнни автора чӑваш 
вулаканӗпе палланӑ тараватлӑ ҫын пек 
калаҫма пулӑшать. Ҫакна эпӗ унӑн ка-
лавӗсене вуланӑ май сиссе илтӗм. Ку 
вӑл - автор ҫаврӑнӑҫуллӑхӗ. Ют чӗлхе-
пе каласан - унӑн стилӗ. Кӗнекери 
«Шур пир ҫинчи мӗлке» (ку вӑл - по
вес) хӑйне евӗрлӗ сюжечӗпе тыткӑн-

лать. Ку вӑл - драма. Автор, тен, дра 
ма жанрӗпе ҫырма тытӑнӗ. Мӗншӗн 
тесен кашни япала драма пурнӑҫӗпо 
сывлать ку кӗнекере. Чӗлхе тата сю
жет пулмасан кирек мӗнле хайлав 
кӗвёлӗхӗ те ҫухалать. Ҫакна ҫирӗп 
пӗлсе ҫырать Геннадий Максимов 
Хальлӗхе вӑл писательсен союзӗн 
члене те мар-ха. Мӗншӗн калатӑп-ха 
ҫак сӑмаха? Акӑ мӗншӗн. Хӑшӗ-пӗри 
ӗмӗр тӑршшӗпе кӗнеке издатель-
ствинче тата хаҫат-журналта пӗр-пӗр 
пай пуҫлӑхӗ пулса тӗрлӗ вырӑн пу-
канне якатса ларма хӑнӑхнӑскер, 
х а л ӗ те парти к ӑ т а р т ӑ в ӗ с е м п е 
пурӑннӑ пек пурӑнать. Акӑ кӑҫалхи 
«Ялав» журналӑн (3№) хуплашкинче 
пирӗн президентӑн сӑмахӗсем курӑ-
нса кайрӗҫ: «Искусствӑпа литерату-
рӑра ҫӗнӗ ӑру хӑйӗн ҫирӗп сӑмахне 
каламалла». Ҫакӑн хыҫҫӑн хӑшӗ -
пӗри «ҫамрӑксене ҫул памалла» 
теме пуҫларӗ. Ку сӑмах вӑл Неонил-
ла Кузьмина -Петровская «Ялав» 
журналӑн кӑҫалхи 5-6 мӗш номерӗ-
сенче тинех хӑйӗн «Суранлӑ чун» 
романне пичетлесе кӑларма пул-
тарнӑшӑн вӗҫкелеме пуҫларӗ. Автор 
вӑрҫӑ ҫулӗсенчи ҫамрӑк ӳсӗмӗн ӗҫ-
пуҫне, унӑн ӗнси ҫине тиеннӗ пурнӑҫ 
ҫӗклемӗ епле йывӑр пулни ҫинчен 
ҫырса кӑтартнӑ. Кӑҫал - Ҫӗнтерӳ 
Ҫулӗ . Авторе 4 ҫул каяллах ҫут 
тӗнчерен уйрӑлса кайнӑ. Вилсен те 
тӗрлӗ падежсем урлӑ хутлас марччӗ 
унӑн ятне. Кӗвӗҫтерет-им?! Апла 
пулсан Геннадий Максимов калавӗ-
сене мӗншӗн паянхи кун та асӑрха-
ман-ха вӗсем? Чӑн-чӑн сӑмах ӑсти-
не кашни кун кирпӗч пек ҫапса кӑла-
раймӑн. Геннадий Максимов ҫӗнӗ 
ӑру представителе. Ман шутпа вӑл 
литературӑра хӑйӗн ҫирӗп сӑмахне 
калать. Анчах ӗмӗр тӑршшӗпех тӗрлӗ 
к ӑ т а р т у с е н е х ӑ й с е н ю р ӑ х с ӑ р 
кӑмӑлӗпе туса пыракансене, ӗлӗкхи 
идеологи журналҫисене ҫакнашкал 
тӑватӑ йӗркепе хурав тӑвас килет: 

Тӗкӗпе, чаракпа шухӑша 
тӗкӗлемӗп -кӳренӗ хӳме, 

Картари шурӑхур йӑлӑнса 
какӑлтатӗ таса шыв кӳме. 

Мӑнтӑрланнӑ хурне мӑнтӑр 
шухӑш килсен пусӑп, терӗм, 

Йӗм анса ларасран шухӑша 
лартса парӑп тӳме. 


